
Na enka ukuarhijka distritacién electoral ixi Méxicu

Meéxicu iamindu K'uiripuecha enkaksi andakutakia tembini iumu tanimu uéxurhini
erakuantasindiksi imeri jurhamutichani o nemanka uadapikuauaka juramukuarhu. | xasi
nitakua marhoasindi ka xarhatasindi eskajchi jucha usinka sesi pakatperhani, terukutani
tachanku isi eratsikuechani ka isi uni erakuani jurhamutichani, i jindesti enkaksi turhisi
jimbo arhijka democracia representativa ka arhukurintasindi i juramukuecha enka jindeka
Poder Ejecutivo, Poder Legislativo ka Poder Judicial. Poder Legislativo jindesti ima
nanimankasi  uanddntskuarijka, ka arhijperukua jatsini ka jaiapanhentani
jurhamukuechani enka ukuariaka juchari pais jimbo; ka jiminksi jarhasti diputado ka
senador arhikatecha. Diputadoecha jindesti enkaksi  urhejtsikujka jurhamukuani
Congreso de la Unidn ka indeksi erakunhantasindi mandani tanimu uéxurhini.

Democracia ma eska na eraatakata jaka Méxicu juchari voto arhikata majkueni
jukaparasti, ts’iueriti o marikuecheri. Para jukapararhani indeni ukuani, enkaksi
erakuantauaka Diputaduechani iamindu echeri enka jaka umbakukuecha ka iretecha
arhukurintasindi inde jasi arhinasindi: areas geograficas electorales que ts’ndeksi jatsiati
para majkueni xani uani K'uiripu irekani indeni umbakukuarhu. Isi mandani Diputaduecha
uati urhéjtsikuni majkueni xani K'uiripuechani. lksi arhujtantskatecha arhikuarisindi
distritos electorales, ka uatiksi mamarhu jarani, sapirani o Kk'erani, joperhu eska
K'uiripuecha enka jimini irékaka, eskaksi majkueni uaniuaka i namunituni eska materhu
arhujtantskata.

Constitucion Politica de los Estados Unidos Mexicanos jatsirasti ka uandasti eskana
iamundu umbakukua enka jaka uaxastakata territorio nacional arhukurintasindi 300
distritos, indeni distrito arhikataecharhu erakunhantasindi ma diputadu federalini, istu
constituciénpolitica mandani entidad federal arhisindi eskana diputadu local o jurhamuti
enkaksi urhejtsikujka congreso estadurhu electorales.

c/Ambeski distrito electoral?

Distrito electoral ma jindesti nanimanka jamberi arhukurijka iretecha, umbakukuecha
enkaksi erakuntajka, eska K'uiripuecha enka indeni iretecharhu irekaka majkueni xani
uaniuaka isi erhanhasparini eska inde k’uiripuecha uaka erhakuantani imeri juramutichani
eska na jindeka diputadu, na uejki xani uanikuenani joperhu indeksi diputadu arhikatecha
urhejtsikuati majkueni xani uani k’uiripuni umbakukuarhu anapuechani.

;sAmbeski distritacion electoral?

Distritacion electoral jindesti niatakua ma enka ujka Instituto Nacional Electoral (INE) indé
ts’ejkusindi nanika nani jamberi ua arukurhini umbakukuecha uapatsikuecha ka iretecha
iamindu enkaksi jaka nivel federal o mandani arhini entidad federal arhikata.

¢ Para ambé maruasini?

Marhoasindi para uni sesi etsakuani ka arhunguarhini K'uiripuechani mandani distrito
electoral arhikataecharhu ka isiksi uni jatsini urhejtsikurirhini ma interhu umbakukuarhu
enka jindeka territorio nacional, ka isiksi uni eska juchari votu majkueni jukaparaka.

sAndisT uetarhijki uni distritacion electoral?

Distritacién arhikata uetarisindi jimboka iretecha, umbakukuecha ka uapatsikuecharhu
menku mojtakurini jarhasindi, maruksi andajpinurhasindi ka maru K'uiripuecha
uarhinasindi ka materuecha nirasindi tamu isi irekani, inde ambe usindi eska nani
namunitunaka o nani sanderhu uanikueni ka isi no terukuni juchari umbakukuecha,
jimbosi uetarhini jarhajti exeni indeni arhujtantskatarhu enka ukuarini jarhajka juchari
umbakukuecharhu eska majkueni xani uaninaka.

¢/Nena jasiksi ua ini distritacion?

Paraksi uni ts’ejkuni ka exenksi nena jasi uni ini distrito electoral arhikatechani,
jankuariatiksi exeni eska mandani arhini iretecha o umbakukuecha enka K'uiripu irekaka,
eskaksi majkueni xani uaniuaka, eska p’indakuarhikuecha arukuariaka uapatsikuecha
jimbo, majkuenksi jarani, eska jauka xanarhu enka uaka motsitarakua ambe jamani ka
jarhani uandajpitarakua como teléfono ka materhu jasi uandajpitarakua o aianpetarhakua,
eranaskaparini eska nomambe japirinka enka kuajkutapirinka ini anchikuaritani, istu
majkuenksi jarhani ireta p’'urhé uandaricha ka isi uni jarhoajpeni, ka andaparakurani.

¢ Na jatini ka nenaksi ua?

2016 ka 2017 uéxurhini jimbo INE arhikata uati distritacion federal (iamindu pais) ka istu
distritacion local (estado) enka jindeka Baja California Sur, Campeche, Colima, Chiapas,
Ciudad de México, Guanajuato, Guerrero, Jalisco, México, Michoacan, Morelos, Nuevo
Ledn,Querétaro, San Luis Potosi, Sonora, Tabasco, ka Yucatan.

Mandani arhini entidad federativa arhikatarhu ukuariatiksi tankuarikuecha enka INE
xarataka proyecto de distritacion electoral arhikata, jimaksi jauati institucion arhikatecha,
k'umanchikua enka anchikuarhijka p’'urhéecheri uandaniatechani kuajpeaka o anchitani
mamarhu jasi niatakua ambe, istu partidos politicos, juramuti juchari estado jimbo anapu,
ka p’indakuarikuarhu anapuecha, diputado local ka juramuti electoral ixu estado juchari
jimbo anapu.

| xasi anchikuarita ambe u0kuarini jauati imani iretecharhu enkaksi p'urhéeka o
comunidades indigenas, INE uati consulta arhikata ma (kuramarperata) juchari
iretecharhu, isikksi uati inde jurhamukua miteni na eratsisinasini o na uandanasini juchari
iretecharhu, nena uekapirhini juchari iretecha eska ukuaripirhinka inde xasi anchikuarita
ambe, nena sanderhu sesi japirini o pakarapini inde arujtantskata enska na jindeka
distritos electorales o naniksi uekapirini eska pakarapirinka cabeceras distritales
arhicatecha.

¢ Néecha ua andaparakurhani?

Uatiksi andaparakurhani ini tankuarhikuecharhu ima enkaksi uréjtsikujka partidos
politicos, juramuti estatal ka municipal, diputado local juramuti electoral local ka federal,
juramuti o K'uiripuecha enkaksi uréjtsikujka kK'uajpeni ireta p’'urhépecha o pueblos
indigenas ka istu iamindu K’uiripuni.

/N4 jatini ka nénaksi ua kuramarperatani “consulta” arhikata?

Tankuarhikuecha enkaksi jauaka juchari K'uiripu, enkaksi uaka uandapikuarhini o
eratsikua ambe xaratani, jindeka “foros ciudadanos” ukuaritiksi mesas informativas,
jimaksi aiankuantani jauati juramutichani enkaksi urejtsikujka juchari iretechani, istu
iamindu iretechani enkaksi jaka uaxastakata entidad federativarhu. Ini tankuarikuarhu
kunkuarintatiksi ka xaratatiksi nena enkaksi uni ini anchikuaritani paraksi tanturiantani ka
kuntani ireta p’urhéechani “pueblos indigenas” majku distrito electoral jimbo ka
aiankpeatiksi ka isi jucha uni uandani o eratsini ka jarhoani pakatperani nena o nani na
sanderhu sesi pakarapirhini inde anchikuarita ka inde jurhamuti electoral arhikatecha isi
mititni jarhani.

Tatsikuaksi juramuticha ekaksi urhejtsikujka juchari ireta p’urhéechani “pueblos
indigenas” axatiksi ambemankaksi ts’ima eraparakuntaka INE arhikatani tankuarikuarhu
enkaksi jatsini jauaka imeri umbakukuarhu uaratini o istu tankuarhikua distrital mandani
entidad arhikatarhu uératini, cabecera distrital.

Eska na ukuariakia iamindu ambe enka uetarijka para uni distritacion electoral ka
kuramarperata “consulta” INE mititarkuarhini jauati iretecharhu ka iamindu K'uiripuni na
enka pakarakia inde arujtantskatecha “distritacion electoral” distritacion local ka
tatsikuaksi uati indeni materhu niatakuani o anchikuaritani enka jindeka distritacion
federal.

Para uni iamindu ambe sesi ukuarhini kurhamarperhata o consulta arhikata juchari
iretecharhu INE kurhajkuariati jarhoajperakua materhu juramukua o institucion
arhikatecha enka na jindeka INALI Instituto Nacional de Lenguas Indigenas ka istu
Comision Nacional para el desarrollo de los Pueblos Indigenas CDI.

¢/Néecha ua jarhoajpini ka adaparakurhani kurhamarperakuarhu o consulta?

lamindu ireta ka umbakukuecha enka p’urhépecha uandanajka “pueblos indigenas”,
imecheri juramuti urhéjtsikuticha o uadapititicha.

iKurhankuari! Enkaksi iaminducha jarhoajpiaka sanderuksi uanintasinka ka sesi ambe
uérati ixi Méxicu, jandaparhaku!

